
Mecnûn-ı aşkı lâle gibi dağa saldılar
Hem dağa hem benefşe gibi bâğa saldılar

Başlandı çünki kasr-ı mahabbet yapılmağa
Ferhâd’ı taşa Husrev’i toprağa saldılar

Kayd-ı gam-ı cihândan alıp dest-i aşk ile
Şehbâz-ı rûh-ı âşıkı uçmağa saldılar

Cânânı kalb-i âşıka sûfîyi Ka’be’ye
Kimin yakına kimini uzağa saldılar

Müstağrak etdi gözyaşı Yahyâ’yı nâgehân
Berg-i hazânı sanki bir ırmağa saldılar


